
Ushbu to‘plam O‘zbekiston Respublikasi Oliy ta’lim, fan va innovatsiyalar vazirining 2024-yil 27-
dekabrdagi 490-son buyrug‘i bilan oliy ta’lim tashkilotlari hamda ilmiy tashkilotlarda 2025-yilda
o‘tkaziladigan xalqaro va respublika miqyosidagi ilmiy anjumanlar, simpoziumlar, seminarlar va boshqa
ilmiy hamda ilmiy-texnik tadbirlar ro‘yxati 2-ilovasiga muvofiq tasdiglangan — 2025-yilda xalqaro
miqyosida o‘tkaziladigan ilmiy va ilmiy-texnik tadbirlar rejasi asosida Samargand davlat veterinariya
meditsinasi, chorvachilik va biotexnologiyalar universiteti Nukus filialida 2025-yil 13-noyabr kuni —
“Veterinariya meditsinasi va chorvachilikdagi dolzarb muammolar va ularning yechimlari”
mavzusida o‘tkazilgan Xalqaro ilmiy va ilmiy-texnik konferensiyasi materiallari asosida tuzilgan.

Konferensiyada, veterinariya sohasida faoliyat olib borayotgan universitet va filialarning professor-
o‘qituvchilari, ilmiy markazlarning va insitutlarning ilmiy xodimlari, doktorantlar, magistrantlar, iqtidorli
yosh tadqiqotchilarning ilmiy-tadqiqot ishlariga bag‘ishlangan maqolalar o‘rin olgan

To‘plamga kiritilgan maqolalar materiallarining to‘g‘riligi va haqqoniyligiga mualliflar mas’ul
hisoblanadi.

SIGIRLARDA TUG‘RUQDAN KEYINGI YARIM FALAJ KASALLIGINING
ETIOLOGIYASI, DIAGNOSTOKASI, DAVOLASH VA OLDININI OLISH USULLARI

Sagizbaev M.O., Raximov O.R.
Samarqgand davlat veterinariya meditsinasi, chorvachilik va biotexnologiyalar universiteti

Nukus filiali

Kirish. Tug’ruqgdan keyingi yarim falaj — yuqori mahsuldor sigirlarning tug’rugdan keyin
yoki ba’zan tug’ruqdan oldin uchraydigan o’tkir kechuvchi kasallik bo’lib, asosan mushaklar va
ichki a’zolarning falaji bilan xarakterlanadi. Kasallikning asosiy sababi organizmda kalsiy
almashinuvining buzilishi va qonda kalsiy miqdorining keskin kamayishidir. Ushbu patologiya
iqtisodiy zarar keltirib, hayvonlarning nobud bo’lishiga yoki sut ishlab chiqarish hajmining
kamayishiga sabab bo’ladi.

Materiallar va metodlar. Tadqiqotlar yuqori mahsuldor sut sigirlari orasida olib borildi.
Klinik kuzatuvlar, laborator tahlillar va veterinar amaliyotda qabul qilingan standart diagnostika
usullari asosida o’tkazildi. Qon zardobidagi kalsiy, fosfor, magniy va paratgormon miqdori
aniqlanib, kasallik rivojlanishining bosqichlari tahlil qilindi. Davolashda kalsiy bor glyukanat,
magniy sulfat, tetramak vitamini va glyukoza eritmalari qo’llanildi. Shuningdek, simptomatik
davolash usuli amalda sinovdan o’tkazildi.

Natijalar va ularning tahlili. Kasallik asosan uchinchi—beshinchi tug’ishda bo’lgan yuqori
mahsuldor sigirda kuzatildi. Tug’ruqdan keyin 1 kun o’tib paytda paydo bo’ladi. Klinik belgilar
asosan kasal hayvonda ishtahaning pasayishi, past tovushda mangrash, bezovtalanish qayd etilib,
keyinchalik, holsizlanish, tashqi ta’sirotlarga befarqlik, muskullar tonusining pasayishi, yotib
golish, gisqa vaqt ichida komatoz holati, oyoqlarni uzatib, boshini yoniga qilib yotish, bo’yinning
S harfiga o’xshash holatda qiyshayishi, teri, muskullar va paylar, ko’z qorachig’i, anal teshigi va
ginda sezuvchanlikning yo‘qolishi xarakterli bo’ldi. Xalqumning falaji yoki yarim falaji oqibatida
yutinish akti yo’qoldi, og’izdan sulak oqishi kuchayib, til osilib chiqib turdi. Tana haroratining

+35°C gacha pasayishi kuzatldi. Davolashda vena orqali kalsiy bor glyukanat eritmasidan 300 ml,
20% li glyukoza eritmasidan 400 ml va Tetramak vitaminidan 10 ml muskul orasiga ineksiya
qilindi. Ineksiya qgilingan preparatlar ijobiy natija berdi. Davolangan sigir 1 sutka ichida to‘liq
sog’aydi.

Xulosa. Tug’ruqgdan keyingi yarim falaj sigirlar orasida keng tarqalgan va iqtisodiy zararli
kasallik hisoblanadi. Kasallikning oldini olish uchun sigirlarni sutdan chiqarilgan davrda to’g’ri
oziqlantirish, ratsionda kalsiy, fosfor va D vitamini migdorini me’yorda saqlash zarur. Davolashda
kalsiy bor glyukanat, glyukoza va tetramak vitamini 0’z vaqtida ineksiya qilish muhim ahamiyatga
ega. Profilaktika choralari orqali kasallikning qayta uchrash ehtimoli sezilarli darajada
kamaytiriladi.

OROLBO’YI HUDUDIDAGI TUPROQLARNING MAKRO VA MIKROELEMENTLAR
TARKIBI

Seypullayev A., Avezova D.
Samarqand davlat veterinariya meditsinasi, chorvachilik va biotexnologiyalar universiteti
Nukus filiali

Kirish. Qoragalpog’iston hududi tuprog’i O’zbekistonning boshqga hududlaridan o’zining
yuqori darajadagi mineral tuzlari (karbonatlar, xloridlar, sulfatlar) bilan cho’l tuprog’i bilan
farqlanadi. Bu esa o’z navbatida bu tuzlarning o’simliklarga so’rilishini, shu bilan kerakli
elementlarning kaloriyasini kamayishiga va sho’rlanishining oshishiga olib keladi.

127



